
Shri Ramachandra Artikyam

ஶ்ரீராமசந்த்³ரார்திக்யம்

ஜய ஜய ஸீதாவல்லப⁴! । த³ஶவத³நாத்³ரிபவே !

(1)ப⁴வதா பத³முரு த³த்தம் நிஜஸத³நாத்³ரிபவே । த்⁴ருவ0॥
(2)ஜநுஷாலங்க்ரு’தமிநகுலமத²முநிமக²ரக்ஷா
த்³ரு’ஷத³பி விஹிதா கர்மஸு பத³ரஜஸா த³க்ஷா
த்ர்யம்ப³கத⁴நுரபி ப⁴க்³நம், தத³நு வ்ரு’தா ஸ்வக்ஷா(3)
விஜித: பதி² பாடிதபரப்ரு’த்²வீபதிவக்ஷா:(4)॥ 1॥
ராஜ்யம் த்ரு’ணவத்த்யக்தம் கு³ர்வர்த²ம் ஸஹஸா
யோ ஶூர்பணகா² விக்ரு’தாऽகார்யரிது:³ஸஹ ஸா
ஸுக்³ரீவமதிர்முதி³தா வ்யரசி த⁴நுர்மஹஸா(6)
லங்காதா³ஹாத்ப்ரப்⁴ரு’தி த்ரித³ஶஸபா⁴ ஸஹஸா ॥ 2॥
ப³ந்த⁴நமப்³தே: ⁴ கபிபீ⁴ ராக்ஷஸப³லத³லநம்
ப⁴க்தபி³பீ⁴ஷணராஜ்யம் யஸ்யாஸ்தி ந சலநம்(7)
ப⁴ரதமயூரம் ப்ரதி யத்கருணாக⁴நவலநம்
வால்மீகேரபி யஶஸோऽஶக்யம் பரிகலநம் ॥ 3॥
இதி ஶ்ரீராமநந்த³நமயூரேஶ்வரக்ரு’தம் ஶ்ரீராமசந்த்³ரார்திக்யம் ஸம்பூர்ணம் ।
1। ப⁴வதா நிஜமத³நாத்³ உரு ஶ்ரேஷ்ட²ம் பத³ம் ரிபவே த³த்தமித்யந்வய: ।
2। இந:ஸூர்யஸ்தஸ்ய குலம் ।
3। ஶோப⁴நே அக்ஷிணீ யஸ்யாஸ்தாத்³ரு’ஶீ ஸீதா ।
4। பாடிதாநி பரப்ரு’த்²வீபதீநாம் வக்ஷாம்ஸி யேந தாத்³ரு’ஶோ பா⁴ர்க³வ: ।
5। யா ஶூர்பணகா²,ஸா, ஹே அரிது:³ஸஹ, த்வயா விக்ரு’தா அகாரீதி யோஜ்யம் ।
6। சாபஸ்ய தேஜஸா வாலிஹநநேநேதி யாவத் ।
7। த்⁴ருவமித்யர்த:² ।

